
                                             საოქმო ჩანაწერი 

   ცაგერის მუნიციპალიტეტის მერის ანგარიშის განხილვისა წიფერჩის, ლუხვანოს, 

ლასურიაშის, ქვედა ცაგერის, ჩხუტელის ადმინისტრაციულ ერთეულებში შემავალი 

სოფლების (წიფერჩი, ბარდნალა, ლარჩვალი, ქვედა ლუხვანო, ზარაგულა,ზედა 

ლუხვანო, ლასურიაში, მახაში, დეხვირი, ლესინდი, ქვ.აღვი, შუა აღვი, ზედა აღვი, 

კენაში, ქვედა ცაგერი, გვესო, ჭალისთავი, ჩხუტელი, ლასხანა, დოღურაში) 

მოსახლეობის წარმომადგენლებთან. 

   შეხვედრა გაიმართა 2022 წლის 27 სექტემბერს, ქვედა ცაგერის ადმინისტრაციული 

ერთეულის ოფისში, რომელშიც მონაწილეობდნენ სოფლის მოსახლეობის 

წარმომადგენლები, მედმუშაკები, პედაგოგები, კულტსაგანმანათლებლო და 

სკოლამდელი აღზრდის დაწესებულებების წარმომადგენლები სულ: 150 ადამიანი. 

   მერის 2022 წელს გაწეული მუშაობის შესახებ ანგარიში წარადგინა 

მუნიციპალიტეტის მერმა გ.ნემსაძემ. 

                                       (ანგარიში თან ერთვის) 

   განხილვაში მონაწილეობდნენ: მერის წარმომადგენლები დასახელებულ 

ადმინისტრაციულ ერთეულებში: გ.ჩარკვიანი, ა.კოპალიანი, მ.ხეცურიანი, 

ბ.ჩხეტიანი, დ.ხეცურიანი, ბ.სილაგაძე, ინფრასტრუქტურის სამსახურის უფროსი 

ს.გვიშიანი, ჯანდაცვისა და სოციალური უზრუნველყოფის სამსახურის უფროსი 

დ.ჩაკვეტაძე, ადმინისტრაციული სამსახურის უფროსი ზ.ხეცურიანი, საფინანსო-

საბიუჯეტო სამსახურის უფროსი მ.ლეთოდიანი, აუდუტის სამსახურის უფროსი 

დ.ლეთოდიანი, სოფლების წარმომადგენლები სულ: 17 პიროვნება. 

   გამომსვლელებმა ძირითადად მოიწონეს მერის მიერ გაწეული საქმიანობის 

ანალიზი, ამასთანავე განსაკუთრებული ყურადღება დაუთმეს ისეთ პრობლემებს, 

რომლებიც აუცილებელია მოწესრიგდეს და აუცილებელია მერმა გაითვალისწინოს 

მომავალ საქმიანობაში. 



- აუცილებელია ნაპირსამაგრის მოწყობა წიფერჩი-ბარდნალის მონაკვეთზე, რათა 

წყალდიდობისაგან დაცული იქნეს მოსახლეობა. 

- ნაპირსამაგრი სამუშაოები აუცილებელია გაგრძელდეს სოფელ ჩხუტელსა და 

ლასურიაშში, ხოლო დაიწყოს აღვის მონაკვეთზე. 

- გაუსაძლისი მდგომარეობაა სოფელ წიფერჩის, ლარჩვალის, ბარდნალის, ქვედა 

ცაგერის, ჭალისთავის მიმართულებით სასმელი წყლის მომარაგების კუთხით. 

აუცილებელია გადამჭრელი ღონისძიებების გატარება ამ საკითხის 

გადასაწყვეტად. 

- უნდა დაპროექტდეს და განხორციელდეს კურორტ ახალჭალამდე 

ბეტონირებული გზის მოწყობის საკითხი. 

- მძიმე მდგომარეობაა საგზაო ინფრასტრუქტურის კუთხით ლუხვანოს 

ადმინისტრაციულ ერთეულში. ფაქტიურად ჩაკეტილია სოფელ ზარაგულასთან 

დამაკავშირებელი გზა. 

- რამდენიმე წელია არსებობს აღვის გზის ბეტონით მოწყობის პროექტი, საჭიროა 

დაიდოს ტენდერზე და დაწყებული იქნეს მშენებლობა. 

- ასევე განუხორციელებელია ქვედა აღვის სასმელი წყლით უზრუნველყოფის 

პროექტი. 

- ფაქტობრივად გადაუწყვეტელი პრობლემაა მაწანწალა ძაღლები: აუცილებელია 

განხორციელდეს კანონით დაშვებული ღონისძიებები ამ საკითხის 

მოსაგვარებლად. 

- მუნიციპალიტეტის ცენტრალურ გზაზე (ცაგერი-ქუთაისი) დასახლებულ 

პუნქტებში საჭიროა მოეწყოს სიჩქარის შემზღუდველი ინფრასტრუქტურა. 

- აუცილებელია დაწყებული იქნეს მუშაობა ცოლიკაურის ჯიშის ვაზის უკეთ 

დაცვის მიზნით. აუცილებლად უნდა დადგეს მიკროზონის გაფართოებისა და 

ადგილწარმოშობის შესახებ საკითხი ღვინის ეროვნული სააგენტოს წინაშე. 



- ვერავითარ კრიტიკას ვერ უძლებს ქ.ცაგერში არსებული ბაზრის შენობა. ამ 

მდგომარეობით მისი ფუნქციონირება არ შეიძლება. უნდა განხორციელდეს 

ღონისძიებები, რომ მომავალ წლებში აშენდეს ახალი ბაზარი. 

- საჭიროა ქ.ცაგერში მოწესრიგდეს სკვერები და გაზონები, ქალაქის ცენტრალური 

ბაღი. 

 

   შეხვედრის მონაწილეებს შემაჯამებელი სიტყვით მიმართა მუნიციპალიტეტის 

მერმა გ.ნემსაძემ, რომელმაც პასუხი გასცა დასმულ კითხვებსა და შენიშვნებს. 

 

 

  საოქმო ჩანაწერი აწარმოა მერის წარმომადგენელმა ლასურიაშის ადმინისტრაციულ 

ერთეულში მ.ხეცურიანმა 


